
ISTORIA EZKERTARRAK EGITEN DUTE 
Zalantzik gabe, ' ezkertar" eta "eskubitar" itz oiek zabalegiak dirá 

Eta "zertan" galdetzea egoki dator gaur. Beintzat ala esaten dute geienak: 
ni Elizari buruz eskubitarra naiz, eta gizarte-arazoaz ezkertarra; edo, 
ni, Aberriari buruz eskubitarra naiz, Barneko gauzaia buruz, berriz. 
ezkertarra. Ortara itzegin oi dute kristau-demokratak eta fazistak, 
esate baterako. 

Eta egia da, gutxi gera beera. 
Baiña, daña dala, badira "ezkertarrak" eta "eskubitarrak"; eta 

eginkizun batean ezkertarra daña beste guzietan ere ezkertarra izaten 
da. Eta alderantziz. 

Ontaz luze itzegin liteke. Eta beste batean itzuliko naizela uste 
dut. Baiña, egoki esan zuen nere ustez batek; "eskubitarrak Estadua-
ren alde daude; ezkertarrak, berriz, Erriaren alde". Era berean, eskubi-
tarrk. Eta berdintsu, Ebanjelioaren alde ezkertarrak, eta Vaticano'ren 
alde eskubitarrak. 

Ñola ez ikus ortan guzian ildo bat, joera bat, sorkura bat ia? 
Eta guk, euskaldunok, aitortu bearra dago, eskubitarren eskuetan 

egon gera beti ezkeroztik, eta bagaude ere. Alde onen bat izan du 
cnek agian, eta bereziki erri-izaeraren gordetzea batipat. Baiña alde 
txar asko segurik izan ditu. Eta izan litzake geroan ere, guk, ezkertar 
abertzaleok, Euzkadi'ren etorkizunaz jabetzen ez ba gera. 

Eskubitarrak Estaduaren alde dauden ezkero, ots, egiña dagoana-
ren alde (zaarrak bezela), etorriko donaren kontra daude, egingo 
dañaren kontra, gaur sortu dañaren kontra. Baiña, egiña dagona, 
pasa egin da. Biarko eguna, etorkizuna, gaur sortu diranena da. 

Orregatik, beti, nai-ta-naiez, eta izanaz beranz, eskubitarrak, zaa
rrak, eta iltzeko zorian dauden ideien aintzindariak, BERBERAK 
izaten dirá. Baiña geroa, gero danez, berriak egiten baitu, eta ez 
zaarrak, istoria gazteak egiten dute, zaarren kontra; eta EZKERTA
RRAK ESKUBITARREN KONTRA. 

Itz gutxitan aztertzen ba dugu gure istoria zer ikusten da? ABER
TZALEAK ESKUBITARRAK IZAN DIRALA. Eta geroa beti (atzeral-
diak kenduta, noski ezkertarrak egiten duten ezkero, Euzkadi'ren 
istoria ABERTZALEEN ETSAIAK egin dute. Eta orrela gaude. 

Bein bakarrik ikusi genuen ondo euskaldunok etorkizuna: XVI 
garren mendean. Nafarroak ondo ikusi zuen. Eta gure Leizarraga 
idazlea siñale oso on bat izan zan. Baiñan Gipuzkoak, Zizkaiak eta 
Araba'k, España'ri lagunduta, Euzkadi'ren etorkizuna ondatu zuten, 
eta Nafarroa'ko itxaropena il zan. 

Karlistakin,, berriz, alderantziz (eta ortan ezagun da ondo Espa
ña'ren eragiña). Eskubitarren aldea artu zuten abertzaleak, eta galdu 
genuen. Bein, eta berriz. 

Gerra denboran ondo dakigu. Berriz ere 1931'an karlistakin bat 
eginda ibilli g iñan . . . eta alperrik ibilli ere. Gero gerra galdu zan. 

Eta orain, "letra" ri eutsi nai diote askok. Eta ori eskubitar .jo-
katzea , liteke, Or, berriz ere, galtzekotan jarri Euzkadi'ren arazoa. 
"Republicanismoa" karlismo berri bat da. Eta gerra ondoren sortu 
dirán abertzale erakunde berrien kontra egitea, eskubitar-kerririk 
zitalena eta garbiena. 

¡ Kontuz! 

